
वाहन-चालक प्रशिक्षण योजना
3943. डा॰ टी॰ सुब्बारामी रेड्डीः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या सरकार ने बड़ी ऑटो निर्माता कम्पनियों एवं एनजीओ की सहभागिता से लोगों को वाहन-चालक के रूप में प्रशिक्षित करने हेतु किसी वाहन-चालक प्रशिक्षण योजना की घोषणा की थी;

(ख) यदि हां, तो तत्‍संबंधी ब्यौरा क्या है;

(ग) क्या राज्यों और संघ राज्य क्षेत्रों के प्रत्येक जिले में प्रशिक्षण केन्द्र स्थापित किए जाएंगे;

(घ) यदि हां, तो इस योजना हेतु प्राक्कलित कुल वित्तीय सहायता कितनी है; और
(ङ) इस योजना से कितनी नौकरियां और कितनी अवधि में मिलने की उम्मीद है?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) और (ख):  सड़क परिवहन और राजमार्ग मंत्रालय ने सड़कों और पर्यावरण सुरक्षा को बेहतर बनाने एवं सड़कों पर समग्र आवागमन को सुदृढ़ करने के लिए वाणिज्‍यिक वाहन चालकों को गुणता प्रशिक्षण प्रदान करने के लिए ड्राइविंग प्रशिक्षण केन्‍द्र (डीटीसी) की स्‍थापना करने हेतु एक स्‍कीम की शुरुआत की है। राज्‍य सरकार के उपक्रम/एनजीओ/ट्रस्‍ट/कोऑपरेटिव सोसाइटी/वाहन विनिर्माता/फर्म आदि जैसे कोई भी विधिक इकाई जो राज्‍य अथवा केन्‍द्र सरकार के अधीन विधिक रूप से पंजीकृत हों, इस योजना के अंतर्गत आवेदन करने के पात्र हैं।
(ग):   डीटीसी की स्‍थापना किए जाने के लिए परियोजना की संस्‍वीकृति किसी जिले हेतु प्राप्‍त प्रस्‍ताव के आधार पर की जाती है। प्रत्‍येक जिले में एक परियोजना को संस्‍वीकृत किए जाने के लिए प्रथम अनुरोध को प्राथमिकता दी जाएगी। तथापि, यदि अन्‍य जिलों से प्रस्‍ताव नहीं प्राप्‍त होते हैं तो 20 लाख से अधिक जनसंख्‍या वाले एक जिले के लिए अनुमोदन हेतु एक से अधिक परियोजनाओं पर विचार किया जा सकता है।
(घ):  सड़क परिवहन और राजमार्ग मंत्रालय द्वारा राज्‍य में ड्राइविंग प्रशिक्षण संस्‍थानों (डीटीसी) की स्‍थापना के लिए अधिकतम 1 करोड रुपए के अध्‍यधीन परियोजना लागत के 50 प्रतिशत की सीमा तक एक-बारगी सहायता प्रदान की जाएगी।
(ड.):  परियोजना की संस्‍वीकृति के लिए आवेदक एजेंसी द्वारा विस्‍तृत परियोजना रिपोर्ट (डीपीआर) प्रस्‍तुत की जाएगी। डीपीआर में सृजित किए जाने वाले रोजगार का ब्‍यौरा शामिल होगा। तथापि, आशा की जाती है कि प्रति केन्‍द्र लगभग 10-15 व्‍यक्‍तियों के लिए सीधा रोजगार सृजन होगा। इन केन्‍द्रों द्वारा प्रदान किए गए प्रशिक्षण के फलस्‍वरूप कौशल एवं रोजगार उपलब्‍ध हो सकेगा।

